
Općina Stari Grad Sarajevo                                                                              PRAVILNIK O DIREKTNOM SPORAZUMU 

 
Općina Stari Grad Sarajevo                                                                              PRAVILNIK O DIREKTNOM SPORAZUMU 


Na osnovu člana 90. Zakona o javnim nabavkama Bosne i Hercegovine („Službeni glasnik BiH“, broj: 39/14), člana 8. Pravilnika o postupku direktnog sporazuma („Službeni glasnik BIH“, broj: 90/14) i člana 69. Statuta Općine Stari Grad Sarajevo – Prečišćeni tekst („Službene novine Kantona Sarajevo“ broj: 20/13), Općinski načelnik Općine Stari Grad Sarajevo donosi:  

P R A V I L N I K 

O POSTUPKU DIREKTNOG SPORAZUMA U  

OPĆINI STARI GRAD SARAJEVO  

Član 1. 

(Predmet Pravilnika)  

Pravilnikom o postupku direktnog sporazuma u Općini Stari Grad Sarajevo (u daljem tekstu: Pravilnik)  utvrđuje se postupak nabavke roba, vršenje usluga i ustupanje radova u Općini Stari Grad Sarajevo (u daljem tekstu: Općina) putem direktnog sporazuma.  
Ugovorni organ u smislu člana 4. stav 1. tačka a) Zakona o javnim nabavkama je Općina Stari Grad Sarajevo (u daljem tekstu: Općinski načelnik) koju zastupa i predstavlja Općinski načelnik kao rukovodilac ugovornog organa u smislu Zakona o javnim nabavkama (u daljem tekstu: Zakon).  
Član 2. 

(Uslovi za primjenu direktnog sporazuma) 

Postupak direktnog sporazuma Općinski načelnik provodi kada je procijenjena vrijednost nabavke istovrsnih roba, usluga ili radova na godišnjem nivou jednaka ili manja od 6.000,00 KM (slovima: šesthiljada i 00/100 KM). 

Općinski načelnik može tokom jedne godine za isti predmet nabavke potrošiti 6.000,00 KM 

(slovima: šesthiljada i 00/100 KM) putem ovog postupka. 

Općinski načelnik se može opredijeliti da, u slučaju nabavke čija je vrijednost jednaka ili manja od 6.000,00 KM (slovima: šesthiljada i 00/100 KM) provede jedan od postupaka iz člana 25. - 35. Zakona, ili započne postupak direktnog sporazuma, o čemu donosi Odluku na prijedlog službe/sektora koja pokreće postupak nabavke u skladu sa odredbama člana 17. stav 1. Zakona. 

Član 3. 

(Principi dodjele direktnog sporazuma) 
Postupak direktnog sporazuma se provodi u skladu sa odredbama člana 3. Zakona na način da se osigura poštovanje principa utvrđenih Zakonom: 

a) da se postupak provodi transparentno 

b) da se u postupku prema kandidatima/ponuđačima ponaša jednako i nediskriminirajuće 

c) da se osigura pravična i aktivna konkurencija 
Član 4. 

(Početak postupka) 

Prije pokretanja postupka nabavke, nadležna služba/sektor Općine, koja pokreće postupak nabavke, dužna je da izvrši procjenu vrijednosti predmetne nabavke.  
Procijenjena vrijednost nabavke vrši se tako da se uzima ukupna vrijednost koju će Općina platiti bez uključenog poreza na dodanu vrijednost – PDV-a, poštujući u svemu principe utvrđene u članu 15. Zakona. 

Procijenjena vrijednost mora biti važeća u trenutku kada Općinski načelnik zatraži prijedlog cijene ili ponudu od jednog ili više privrednih subjekata. 

Član 5. 

Postupak direktnog sporazuma započinje donošenjem odluke Općinskog načelnika. 

Odluka o pokretanju postupka javne nabavke putem direktnog sporazuma u skladu sa odredbama člana 18. Zakona sadrži: 

a) pravni osnov za pokretanje postupka javne nabavke

b) predmet nabavke 

c) procijenjenu vrijednost nabavke 

d) podatke o izvoru – načinu finansiranja 

e) naziv službe/sektora zaduženog za realizaciju predmetne nabavke 

f) druge podatke, ukoliko to zahtijeva predmet nabavke  

Član 6. 

Prijedlog za pokretanje direktnog sporazuma podnosi služba/sektor koja je nadležna za predmetnu nabavku. 
Prijedlog iz prethodnog stava ovog člana se podnosi Općinskom načelniku u pisanoj formi, na obrascu 1-JN SG/19, koji je u prilogu ovog Pravilnika i čini njegov sastavni dio. 
Prijedlog podnesen na obrascu 1-JN SG/19 obavezno sadrži: 

a) opis nabavke (robe, usluge, radovi) 

b) količina (za robe, ako se radi o uslugama ili radovima izraženo na način primjeren 
        predmetu nabavke) 

c) mjesto i rok isporuke/izvršenja 

d) dokaz da su obezbijeđena sredstva u Budžetu Općine 

e) ponudu (jednog ili više ponuđača)  

Ukoliko su sredstva za finansiranje nabavke obezbijeđena na drugi način, podnosilac prijedloga je dužan dostaviti kopiju odgovarajućeg dokumenta kojim se to dokazuje. 
Ukoliko prijedlog za pokretanje direktnog sporazuma bude odobren, davanjem saglasnosti na propisanom obrascu, isti se dostavlja  Službi kabineta Općinskog načelnika - Odsjek za javne nabavke (u daljem tekstu: nadležna Služba) radi provođenja postupka. 

Prijedlog iz stava 1. ovog člana koji bude sadržao određene nedostatke propisane odredbama Zakona i ovim Pravilnikom, biti će vraćen podnosiocu prijedloga radi kompletiranja dokumentacije. 

Član 7. 

(Izvršenje postupka) 

Služba/sektor koja pokreće prijedlog za postupak direktnog sporazuma dužna je da izvrši analizu tržišta, te dostavi pisani prijedlog cijene ili ponudu od jednog ili više privrednih subjekata koji obavljaju djelatnost koja je predmet javne nabavke.

Ukoliko služba/sektor koja podnosi prijedlog za nabavku iz člana 6. stava 1. ovog Pravilnika  dostavlja samo jednu ponudu koja je dostavljena kao jedina ponuda od ponuđača, potrebno je da u prilogu obrasca 1-JN SG/19 obavezno dostavi i pripadajuće obrazloženje sa navođenjem razloga kojim se obrazlaže zašto je dostavljena ponuda samo jednog ponuđača za predmetnu nabavku.

Prije pokretanja postupka zaključenja direktnog sporazuma dostavljanjem prijedloga iz člana 6. stav 1. ovog Pravilnika, služba/sektor može prihvatiti ponuđenu cijenu ili o istoj pregovarati u cilju postizanja ekonomski najpovoljnije ponude. 

Služba/sektor koja pokreće postupak zaključenja direktnog sporazuma dužna je nadležnoj Službi radi daljeg postupanja uz ponudu koja je izabrana kao najpovoljnija dostaviti sljedeće:

· izvod iz sudskog registra ili Rješenje o upisu u sudski ili drugi registar sa podacima o upisanoj djelatnosti koju kandidat/ponuđač obavlja – original ili ovjerena kopija 

· uvjerenje  o registraciji kandidata/ponuđača kod nadležne Poreske uprave i Uprave za indirektno oporezivanje (registracija/uvjerenje o ID i PDV broju) - original ili ovjerena kopija
· ime i prezime ovlaštene osobe i/ili osobe ovlaštene za zaključivanje ugovora, podatak o formalno – pravnoj poziciji osobe ovlaštene za zaključivanje ugovora, te podatke o ovlaštenjima (sa ili bez ograničenja) ovlaštene osobe i/ili osobe ovlaštene za zaključivanje ugovora
· naziv/firmu i sjedište kandidata/ponuđača, tel/fax/e-mail ili drugi odgovarajući kontakt podatak 

· tehnički opis (posebno kada se radi o nabavci roba – zavisno od vrste robe koja se nabavlja) 

· rok izvršenja/isporuke 

· način izvršenja usluge (npr. projektovanja) 

· projekti, brošure i sl. (ukoliko to zahtjeva predmet nabavke) 

Izuzetno, postupak direktnog sporazuma za nabavke čija vrijednost iznosi do 1.000,00 KM (slovima: jednahiljada i 00/100 KM) sa uključenim porezom na dodanu vrijednost –PDV-om se može provesti na osnovu priloženog predračuna ili računa, o čemu posebnu odluku donosi Općinski načelnik. 
Član 8. 

U postupku direktnog sporazuma plaćanje se, u pravilu ugovara i vrši po izvršenoj isporuci roba/usluga, odnosno izvršenju radova. 

Izuzetno, na prijedlog službe/sektora u postupku direktnog sporazuma može se izvršiti avansno plaćanje roba/usluga u iznosu koji ne može biti veći od 30% (tridesetposto) od ugovorenog iznosa. 

Član 9. 
(Izbor ponuđača) 
Kod izbora ponude na osnovu koje će biti dodijeljen ugovor, Općina će uzeti u obzir faktore kao što su cijena, količina, kvalitet, tehnički opis, estetske i funkcionalne zahtjeve, karakteristike koje se odnose na okolinu, vrijeme i period isporuke i slično.

Općina bira ponuđača na način koji garantuje najbolju razmjenu vrijednosti za novac. Kada vodi pregovore koji se odnose na prijedlog cijene ili ponudu, Općina dodjeljuje u skladu sa dobrom komercijalnom praksom. 
Pregovore sa ponuđačem provodi nadležna služba/sektor koja je pokrenula prijedlog za pokretanje predmetne nabavke.
Član 10. 

(Zaključivanje direktnog sporazuma) 

Postupak nabavke po direktnom sporazumu okončava se zaključivanjem ugovora. 

Sastavni dio ugovora iz prethodnog stava je Odluka o pokretanju nabavke iz člana 5. ovog Pravilnika i ponuda (predračun/račun) koja/i je osnov za zaključenje ugovora. 

Direktni sporazum se smatra zaključenim: 

a) Kod nabavki čija vrijednost iznosi do 1.000,00 KM (slovima: jednahiljada i 00/100 KM), sa uključenim porezom na dodanu vrijednost –PDV-om prilaganjem računa ili druge odgovarajuće dokumentacije, bez zaključenja pripadajućeg ugovora 
b) Kod nabavki čija je vrijednost viša od 1.000,00 KM (slovima: jednahiljada i 00/100 KM) obavezno se zaključuje ugovor iz stava 1. ovog člana 

Ugovor zaključen u postupku direktnog sporazuma sadrži sve elemente u skladu sa Zakonom o obligacionim odnosima u Bosni i Hercegovini u skladu sa odredbama člana 72. stav 2. Zakona. 
Član 11. 

Postupak nabavke po direktnom sporazumu u smislu ovog Pravilnika, provodi nadležna Služba iz člana 6. ovog Pravilnika. 

Član 12. 

Odredbe ovog Pravilnika shodno će se primjenjivati i na Stručnu službu Općinskog vijeća i Općinskog pravobranilaštva. 
Sa ovim Pravilnikom će biti upoznate sve službe/sektori u Općini Strari Grad Sarajevo. 
Član 13. 

Prilog 1.  ovog Pravilnika je obrazac OBRAZAC 1-JN SG/19, i čini njegov sastavni dio. 
Ovaj Pravilnik je sastavni dio dokumenata Sistema kvaliteta.                    . 
Izmjene i dopune ovog Pravilnika vrše se na način i po postupku predviđenim za njegovo donošenje. 

Ovaj Pravilnik stupa na snagu danom donošenja, od kada se i primjenjuje.  

Stupanjem na snagu ovog Pravilnika, prestaje da važi Pravilnik o direktnom sporazumu Općini Stari Grad Sarajevo, broj: 01/1-05-01-445/14 od 17.12.2014. godine, te OBRAZAC 1-JN SG/14.  
Broj: 01-05-5-435/19  
 
 
 
         OPĆINSKI  NAČELNIK   

Sarajevo, 11.02.2019. godine  
 
                      mr. Ibrahim Hadžibajrić

OBRAZAC 1-JN SG/19 

PRIJEDLOG ZA NABAVKU PUTEM DIREKTNOG SPORAZUMA 

  ( Član 90. ZJN i Član 7. Pravilnika o postupku direktnog sporazuma )  

SLUŽBA/SEKTOR : ___________________________________________ 
Sarajevo,  _________________.  godine                

a )       Kratak opis nabavke ___________________________________
b) Količina _______________________________________________ 
c) Mjesto i rok izvršenja ____________________________________
d) Sredstva obezbijeđena u Budžetu Općine za ______ godinu na kontu broj    

            __________ što potvrđuje i Prijedlog narudžbe Budžeta broj ______ od _________  

            godine ( u prilogu)  ili na drugi način  ____________________________________  
e) Ponuda/ ponude  
*******  

IZJAVA POMOĆNIKA OPĆINSKOG NAČELNIKA/

RUKOVODIOCA SLUŽBE/SEKTORA  

Potvrđujem da ponuđena cijena za robe/usluge/radove koje su predmet Prijedloga za  nabavku putem direktnog sporazuma  

NIJE VEĆA OD ODGOVARAJUĆE TRŽIŠNE CIJENE, ŠTO JE UTVRĐENO 
NAKON ISPITIVANJA TRŽIŠTA  

Funkcija: ______________________        Čitak potpis: ________________________ 

*******  
ODLUKA OPĆINSKOG NAČELNIKA - Odobrava se postupak javne nabavke po  
                                                                        direktnom sporazumu 

 
 
 
 
 
 
 
 
  OPĆINSKI  NAČELNIK   

 
 
 
 
 
 
 
            mr. Ibrahim Hadžibajrić  
Obavezni prilozi uz Ponudu : 

Svi dokumenti iz člana 7. stav 2. Pravilnika  
Izdanje: 2 
 
Sarajevo, februar 2019. godine 
Izdanje: 2 
 
Sarajevo, februar 2019. godine 

